
tim-tim karate taare ye kahate hain saare
so ja tohe nindiya pukaare
tim-tim karate

sapanon ke desh chanda maama raaja
bula raha hai bajaakar suron ka baaja
chori-chori khidaki se karata hai ishaare
tim-tim karate

rang-birangi pariyaan tujhe jhuula jhulaayeingi
billi-totaa-maina ki kahaani bhi sunaayeingi
achchhe-achchhe tujhe khilaune dengi pyaare-pyaare
tim-tim karate

baadalon ki paalaki pe tujhako bitha ke
chanda maama saara jag laayega ghuma ke
laut ke aaye shaan se raaja dvaare
tim-tim karate

